
Nyob Zoo Nco txog tus Neeg Tso Npe Thov Kom Tau Kev Pab: 
  
Raws li kev cai lij choj, lub Rooj Tsav Xwm Pab Cuam rau Me Nyuam (Department of Child Support 
Services, DCSS) yuav tsum muab tej ntaub ntawv xov xwm hais txog tej txooj xwm them nyiaj yug me 
nyuam xa mus rau tsoom fwv teb chaws loj. Tsoom fwv teb chaws loj muaj ib qho chaw rau ntaub ntawv 
uas tuav tag nrho tej txooj xwm them nyiaj yug me nyuam nyob thoob teb chaws. Thaum twg thov kom 
tau, tsoom fwv teb chaws yuav tso tawm cov ntaub ntawv xov xwm no rau lwm cov koom haum pab 
cuam rau me nyuam; tiam sis mas, yog tias koj los yog tus (cov) me nyuamnyob rau txooj xwm no raug 
tsim txom hauv koj tsev neeg, tej zaum koj yuav tsis xav tso cov ntaub ntawv xov xwm txog koj txooj 
xwm no tawm. 
  
Yog tias koj xav tias qhov uas tso ntaub ntawv xov xwm hais txog koj rooj txooj xwm rau tseem fwv teb 
chaws yuav ua rau koj los yog koj tus (cov) me nyuam raug mob li cas rau ntawm lub cev los yog sab paj
hlwb, ces sau ntawv rau daim Ntawv Nug txog Kev Tsim Txom hauv Tsev Neeg (Family Violence 
Questionnaire) (DCSS 0048) thiab xa rov tuaj rau lub koom haum pab cuam rau me nyuam hauv koj lub 
zos. Koj yuav tsum sau ntawv rau daim ntawv ntawd kom tiav peb thiaj yuav khiav dej num rau koj.
  
Thov xa daim ntawv uas koj sau ntawv rau lawm ntawd mus rau: Koom Haum Pab Cuam rau Me Nyuam
hauv Zos (Local Child Support Agency) 
  
Rau tej txooj xwm uas ob tog niam txiv nyias nyob nyias ib lub xeev, ces ob tog niam txiv yuav tsum qhia
tawm saib nyias nyob qhov twg tsuas yog tias muaj ib daim ntawv txib uas lub tsev hais plaub hais kom 
tsis txhob qhia tawm li ntawd xwb. Yog tias koj tau qhia peb tias koj tau txais ib daim ntawv txib kom tog 
niam txiv sab tod tsis txhob txav los ze koj los yog tau lus tso cai los ntawm lub tsev hais plaub hais tias 
koj tsis tas nrog koom tes pab qhia saib koj nyob qhov twg, lub koom haum pab cuam rau me nyuam 
hauv zos mam li thov kom tau ib daib ntawv "txib kom tsis tas qhia ntaub ntawv xov xwm tawm" ua ntej 
lawv xa ib daim ntawv thov mus rau tog niam txiv sab tod lub xeev. Ib daim ntawv txib kom tsis tas qhia 
ntaub ntawv xov xwm tawm yuav pab tiv thaiv koj cov ntaub ntawv xov xwm tseem ceeb hauv koj rooj 
txooj xwm no xws li koj qhov chaw nyob kom tog niam txiv sab tod los yog lwm tog neeg thiaj tsis paub 
txog tej ntawd. 
  
Yog tias koj xav hais tias qhov uas tso tawm koj qhov chaw nyob los yog lwm cov ntaub ntawv xov xwm 
hais txog koj yuav ua rau koj los yog koj tus (cov) me nyuam raug kev tsim txom li cas thiab koj tsis muaj 
ib daim ntawv txib kom tsis tas qhia ntaub ntawv xov xwm tawm thiab koj muaj hauv paus hauv ntsis 
kom muaj cai tsis tas qhia koj cov ntaub ntawv xov xwm tawm, ces koj muaj cai thov kom tau koj ib daim 
ntawv txib kom tsis tas qhia tawm thiab. Koj thov tau daim ntawv txib no dhau ntawm koj tus kws lij choj 
los yog tus pab khiav dej num rau kev cai lij choj hais txog ntawm tsev neeg pab tau koj.  
  
Yog hais tias koj los yog tus (cov) menyuam hauv rooj txooj xwm no tsis raug tsim txom hauv tsev neeg, 
koj tsis tas sau ntawv rau daim ntawv uas hais no. Tsis tas li ntawd xwb, tseem ceeb heev rau koj to taub
hais tias DCSS raug txwv raws cai kom tsis pub tso tawm koj cov ntaub ntawv xov xwm hais txog koj tus 
kheej nyob rau txooj xwm no rau tog niam txiv sab tod yog tias lawv tsis muaj ntawv thov ntawm tsev 
hais plaub los. Txawm yog li ntawd los, muaj tej daim ntaub ntawv uas muaj lus qhia txog koj tus kheej 
nyob rau tim tsev hais plaub lawm thiab. 
  
Yog hais tias koj muaj lus dab tsi nug, thov txuas rau CustomerConnect nyob saum nruab vag (web), 
www.childsup-connect.ca.gov kom tau kev pab on-line, los sis hu xov tooj tuaj mus rau 
CustomerConnect rau ntawm 1-866-901-3212. Cov neeg uas hnov tsis tau lus zoo los yog hais tsis tau 
meej pes tsawg, thov hu tus xov tooj TTY 1-866-399-4096.

